
 

V RUTA DE BTT DO LACÓN 

Cuntis, 14/02/2016 

 

DESCRICIÓN DO EVENTO 

A V edición da Ruta do Lacón partirá, como todos os anos, da Praza das Árbores ás 9:30 h e a 

chegada será na rúa José Mª Lastra, diante do pavillón municipal do deportes. O pavillón 

estará aberto  a partir das 8:00 h para que vos poidades cambiar, así como ducharse ao 

rematar a ruta. Aquí tamén haberá un lugar indicado para o lavado das bicis. Este ano 

habilitaremos tamén o campo de fútbol das Canteiras en Trasponte para que poidades 

aparcar, cambiarse e  lavar as btt. Este campo está a 1 km escaso do centro do pobo.  

Para comezar a ruta daremos unha volta polo casco urbano do pobo para estirar un pouco o 

pelotón  e a seguir xa nos metemos de cheo en camiños . 

Este ano temos que cambiar algún tramo da primeira parte do recorrido, con respecto ao ano 

pasado, debido ao moi mal estado no que se atopan diversos camiños por nos utilizados. Estes 

camiños e pistas están na actualidade sendo usados por tractores de empresas de madeira e 

téñenos completamente inutilizados para o seu uso coa btt.  

Debido ao antes mencionado cambiamos, sobre todo, a parte inicial da ruta. Comezaremos 

subindo como o faciamos nas primeiras edicións do Lacón polo monte do Pazo para seguir por 

uns novos camiños ata chegar á aldea de Rebordelo e desde aí enlazar cos pinares da Hermida 

e a primeira trialera. Haberá alternativas en todas as zonas de trialeras, 3 en total: A Hermida, 

O Pazo e Vilar. 

Durante a ruta teremos 2 avituallamentos sólido/liquido no que haberá: auga e isotónico, 

froita, gominolas e algún produto de pastelería. Ademais teremos o avituallamento de meta. 

A distancia da ruta larga será de 40 km e da ruta corta 30 km, aproximadamente. Nos próximos 

días daremos as distancias exactas, unha vez que comprobemos que os camiños propostos son 

realmente válidos para o noso traxecto e publicaremos o perfil. A semana anterior á ruta 

publicaremos o track. 

 

 

 


